FEDERATA E BASKETBOLLIT TE KOSOVES
KOSOVO BASKETBALL FEDERATION
KOSARKASKI SAVEZ KOSOVA

AR - -DERATA E BASKETBOLLIT TE KOSOVES
KOSARKASKI SAVEZ KOSOVA
) BASKETBALL FEDERATION OF KOSOVO

v 454 o 42.03. 2008

PRISHTINE ¢ PRISTINA ¢ PRISTINA

Bazuar né Rregulloren pér Punén e Komisionit Arbitrar té FBK-sé, Propozicionet
e Garave pér Kategorité Seniore (Edicioni 2022/2023), Rregulloren pér
Regjistrim dhe Kalim né FBK, si dhe né bazé té Ankesés sé KB Sigal Prishtina té
datés 11.03.2023, dhe Ankesés sé KB Véllaznimi té datés 11.03.2023, Komisioni
Arbitrar i FBK-sé, me daté 12.03.2023 merr kété:

VENDIM

I.  Shpallet e PRANUESHME Ankesa e KB Sigal Prishtina e datés 11.03.2023,;
II.  Shpallet e PRANUESHME Ankesa e KB Véllaznimi e datés 11.03.2023;
III. APROVOHET Ankesa e KB Sigal Prishtina e datés 11.03.2023 si e bazuar;
IV. REFUZOHET Ankesa e KB Véllaznimi e datés 11.03.2023 si e pabazuar;

V. ANULOHET Vendimi Nr.15/2023 i Komisionit té Garave i datés
10.03.2023;

VI. MBETET NE FUQI Vendimi Nr.13/2023 i Komisionit té Garave i datés
01.03.2023;

VII. URDHEROHET Federata e Basketbollit té Kosovés té zbatojé kété vendim.

ARSYETIM

Me daté 11.03.2023, Komisioni Arbitrar, pérmes postés elektronike, ka pranuar
Ankesén e KB Sigal Prishtina té datés 11.03.2023 (tash e tutje: “Ankesa e KB Sigal
Prishtina”) dhe Ankesén e KB Véllaznimit té datés 11.03.2023 (tash e tutje:
“Ankesa e KB Véllaznimi”), konform nenit 43 té Propozicioneve té Garave té FBK-
sé, Té dy ankesat sfidojné té njéjtin vendim, Vendimin Nr.15/2023 té Komisionit
té Garave té FBK-sé té datés 10.03.2023 (tash e tutje: “Vendimi Nr.15/2023"), me
¢’rast Komisioni Arbitrar ka vlerésuar si adekuat shqyrtimin e té dy ankesave
njékohésisht.

Né kété kuadér, dhe brenda afatit pérkatés, Komisioni Arbitrar ka mbajtur takim
mé 12.03.2023, dhe ka trajtuar Ankesén e KB Sigal Prishtina dhe Ankesén e KB
Véllaznimit. Né takim kané gené prezent: Korab Sejdiu (Kryetar i Komisionit
Arbitrar), Lulzim Fushtica (Anétar i Komisionit Arbitrar), Fidan Hamiti (Anétar i
Komisionit Arbitrar), Elvira Dushku (Sekretare e Pérgjithshme e FBK-sé&) dhe
Enea Hajdari (Késhilltare Ligjore pér Sport e FBK-sé).

Sa i pérket Vendimit Nr.15/2023 té shkallés sé paré, né pikén 1 Komisioni i
Garave miraton ankesén e KB Véllaznimi, né pikén 2 vendos qé ndeshja e xhiros
sé XXIV-té né mes KB Véllaznimi dhe KB Sigal Prishtina té zhvillohet sérish, dhe
né pikén 3 revokon Vendimin Nr. 13/2023, gjegjésisht vendos té ¢regjistrojé
lojtarin Rezart Memed pér sezonin 2022/23.

Sipas kuptimit té Komisionit Arbitrar, KB Sigal Prishtina sfidon né térési
vendimin Nr.15/2023, dhe konsideron se ka té drejté té ploté né até qé ka
kérkuar dhe i éshté aprovuar fillimisht, e qé né asnjé rrethané parashtruesi i
kérkesés nuk mund té barté pasoja juridike negative nése organi kompetent
pranon kérkesén e tij, pavarésisht nése njé aprovim i tillé ka gené 1éshim nga ana
e organit pérkatés. Ndérkag, Ankesa e KB Véllzanimi sfidon pikén 2 té Vendimit
Nr.15/2023, dhe konsideron se vendimi pér pérséritje té lojés nuk qéndron
konform akteve normative té FBK-sé dhe kérkon gé t'i akordohet KB Véllaznimit
fitore me rezultat zyrtar.

Lidhur me ankesén e KB Sigal Prishtina, Komisioni Arbitrar ka shqyrtuar té gjitha
dokumentet pérkatése dhe provat né dispozicion, dhe ka konstatuar si ne
dispozitiv, pér arsyet né vijim.

Komisioni Arbitrar vleréson se Vendimi Nr.15/2023 i Komisionit té Garave, me
anulimin e Vendimit Nr.13/2023 (pika 3 e Vendimit Nr.15/2023), del jashté
objektit té shqyrtimit. Kjo, sepse asnjéra nga ankesat e klubeve nuk kané sfiduar
Vendimin Nr. 13/2023, dhe té gjitha afatet ankimore pér té sfiduar vendimin né
fjalé né kohén kur éshté nxjerré kané skaduar pa ndonjé ankesé nga ndonjé palé
me interes.

Veg késaj, Komisioni Arbitrar thekson réndésiné e parimit té sigurisé juridike. Né
rastet si ky, ku vendimet e organeve te FBK-sé prodhojné efekte juridike, e drejta
qé fitohet nga ato nuk mund té anulohet mé voné sepse cenon siguriné juridike,
e aq mé tepér ku njé gjé e tillé démton mbarévajtjen e garave té organizuara nga
FBK dhe reputacionin e vet institucionit. Njéheri, edhe léshimet eventuale té
organeve té FBK né vendimmarrje, pavarésisht a teknike apo pérmbajtésore, té
cilat i akordojné njé klubi té drejta té caktuara, nuk mund té pérmirésohen mé
voné duke ia faturuar atij klubi pasojat eventuale. Aq mé tepér, kur njé klub i tillé
mund té keté ndérmarr edhe veprime té tjera duke u bazuar né vendimin e
organeve té FBK.

Pér mé shumé, Komisioni Arbitrar ka pasur pér bazé edhe paqartésiné juridike
té krijuar nga neni 31, alineja 1.1 té Rregullores pér Regjistrim dhe Kalim né FBK,
me ané té cilit ¢do skuadér ka té drejtén e paraqitjes pér regjistrim té “vetém 1
(njé) lojtari té natyralizuar nga FBK.” Mé kété rast, Komisioni rekomandon
organin gjegjés té FBK-sé té qartésojé dhe saktésojé dispozitat rreth statusit té
lojtaréve/eve té natyralizuar/a, e nése éshté e nevojshme, edhe té vegojé
natyralizimin “nga FBK" prej rasteve té tjera té natyralizimit té lojtaréve/eve me
kérkesa té klubeve.

Lidhur me ankesén e KB Véllaznimi, Komisioni Arbitrar ka shqyrtuar té gjitha
dokumentet pérkatése dhe provat né dispozicion, dhe ka konstatuar si né
dispozitiv, pér arsyet né vijim. Pérkitazi me ankesén e KB Véllaznimi, Komisioni
Arbitrar, duke kuptuar plotésisht shqetésimin e ngritur nga klubi, vleréson se
léshimet e ¢farédo natyre nga ana e organeve té FBK-sé nuk duhet t'i faturohen
dhe penalizojné klubet té cilat kané fituar njé té drejté té caktuar nga ato
vendime. Rrjedhimisht, Komisoni Arbitrar e ka té pamundur té aprovojé ankesén
e KB Véllaznimi pér arsyet e shtjelluara mé sipér, gjegjésisht né arsyetimin lidhur
me ankesén e KB Sigal Prishtina.

Rrjedhimisht, Komisioni Arbitrar, duke u mbéshtetur né até qé u tha mé larté,
vendosi si né dispozitiv té kétij vendimi.

Komisioni Arbitrar:
/ e
C - - Lulzim Fushtica
Fidan Hamiti Korab Sejdiu Lulzim Fushtica
Anétar Kryetar Anétar

Prishtiné, 12 Mars 2023

Vendimi i dérgohet:

- KB Véllaznimi

- Arkivit té FBK-sé

KESHILLE JURIDIKE: Vendimet e arbitrazhit jané definitive, dhe kundér tyre
nuk éshté e lejuar ankesa brenda FBK-sé. Sipas Nenit
12 té Rregullores pér Punén e Komisionit Arbitrar té
FBK-sé Palét e pakénaqura me vendimin e Komisionit
Arbitrar kané té drejté té ankesés te Késhilli i
Arbitrazhit Sportiv (KAS) dhe né Gjykatén kompetente
pérkatése.

